
Minjastofnun Íslands hefur móttekið erindi Múlaþings í gegnum 

Skipulagsgáttina þar sem óskað var eftir umsögn stofnunarinnar um 

auglýsingu á breytingu deiliskipulags Hafnarsvæði, Fjarðarhöfn, 

Pálshúsreitur og Aldan vegna stækkunar á hafnarsvæði og nýju safnasvæði á 

Seyðisfirði. Hægt var að hlaða niður breytingartillögunni (dags. 11.11.2024) og 

skipulagsuppdrætti (dags. 11.11.2024). Um er að ræða breytingu þar sem 

meginmarkmiðið er að auka athafnarými hafnarinnar með greiðu aðgengi að 

hafnarkanti og tryggja öruggt svæði fyrir uppbyggingu Tækniminjasafns 

Austurlands. Samhliða þessari breytingu er unnið að breytingu á aðalskipulagi 

Seyðisfjarðarkaupstaðar 2010-2030.  

 

Minjastofnun Íslands veitti umsögn um skipulags- og matslýsingu 

breytingarinnar með bréfi dags. 24. febrúar 2023, auk þess að veita umsögn um 

mat á umhverfisáhrifum breytingarinnar með bréfi dags. 24. febrúar 2023. 

Stofnunin veitti umsögn um tillögu að breytingu deiliskipulagsins með bréfi 

dags. 17. apríl 2024 þar sem gerðar voru nokkrar athugasemdir við 

deiliskipulagsbreytinguna.  

 

Eins og hefur komið fram í fyrri umsögnum stofnunarinnar þá er ekki talin þörf 

á að uppfæra fyrirliggjandi fornleifaskráningu innan svæðis 

skipulagsbreytingarinnar sökum þess að þær fornleifar sem þar eru skráðar 

sjást ekki á vettvangi og er því staðsetningarpunktur þeirra fullnægjandi. Búið 

er að færa staðsetningu þeirra inn á skipulagsuppdrátt sem og gera grein fyrir 

þeim fornleifum í greinargerðinni. Engin ummerki sjást um þessar fornleifar á 

vettvangi vegna seinni tíma framkvæmda. Mikilvægt er að hafa í huga að fara 

með aðgát við framkvæmdir á þessum stöðum og að þær séu stöðvaðar án tafar 

og Minjastofnun Íslands gert viðvart ef fornminjar koma í ljós.  

 

Svæði skipulagsbreytingarinnar þar sem fyrirhugað er að fara í lengingu á 

hafnarkanti og færslu smábátahafnar er raskað vegna landfyllingar, 

dýpkanaframkvæmda og síðan er hluti þess þakinn skriðuefni frá 

ofanflóðunum 2020. Líkur á því að fornminjar leynist á hafsbotni innan 

svæðisins eru metnar ólíklegar og var því ekki talin þörf á frekari könnun þar. 

Mikilvægt er að stöðva framkvæmdir án tafar og gera stofnuninni viðvart ef 

fornminjar koma í ljós.  

 



Tvær af þeim byggingum sem standa innan svæðisins falla undir 

verndarákvæði laga um menningarminjar, Hafnargata 11 er friðlýst hús frá 

1918 og Hafnargata 25 er friðað hús frá 1886. Búið er að skrá þessi hús í 

húsaskráningarform Minjastofnunar Íslands eins og stofnunin fór fram á auk 

þess sem búið er að færa viðeigandi litamerkingu húsanna inn á 

skipulagsuppdrátt. Unnið er að endurbyggingu og flutningi Angró á nýtt 

safnasvæði í góðu samráði við Minjastofnun Íslands en auk þess hefur samráð 

átt sér stað við stofnunina varðandi flutning hússins við Hafnargötu 11. 

Óheimilt er að raska friðuðum húsum og mannvirkjum, spilla þeim eða breyta, 

rífa eða flytja úr stað nema með leyfi Minjastofnunar Íslands sbr. 29. gr. laga 

um menningarminjar nr. 80/2012. Óheimilt er að gera nokkrar breytingar á 

friðlýstu húsi án vitundnar Minjastofnunar Íslands sbr. 31. gr. laga um 

menningarminjar nr. 80/2012.  

 

Í umhverfismatsskýrslunni er lagt mat á náttúru- og menningarminjar og 

fornminjar. Minjastofnun Íslands vill benda á að til menningarminja teljast 

fornleifar, hús og mannvirki sem falla undir verndarákvæði laga um 

menningarminjar nr. 80/2012. Samræmi virðist vanta í þessum lið varðandi 

áhrif á menningarminjar en þau er metin jákvæð á einum stað en óviss á öðrum.  

 

Minjastofnun Íslands telur ekki þörf á frekari skráningu fornleifa innan þess 

svæðis sem ofangreind deiliskipulagsbreyting nær til auk þess sem skráningu 

húsa er nú lokið innan svæðis deiliskipulagsbreytingarinnar.  

 

Með uppfærðum skipulagsgögnum virðist vera búið að bregðast við 

athugasemdum stofnunarinnar. Stofnunin vill vekja athygli á því að mörk 

deiliskipulagsbreytingarinnar koma ekki fram með skýrum hætti á 

uppdrætti. Samkvæmt þeim upplýsingum sem stofnunin hefur fengið nær 

breytingartillagan ekki til Austurvegar 29 en rétt er að benda á að þar 

stendur aldursfriðað hús auk þess sem skráðar eru nokkrar fornleifar þar í 

kring sem taka þarf fullt tillit til.  

 

Minjastofnun Íslands gerir ekki frekari athugasemdir við ofangreinda 

deiliskipulagsbreytingu eins og hún hefur verið kynnt stofnuninni en minnir 

á ofangreindar leiðbeiningar sem og 24. gr. laga um menningarminjar sem 

fjallar um að ef áður ókunnar fornminjar koma í ljós við framkvæmd verks 

skal stöðva þær án tafar og gera stofnuninni viðvart.  

Nánari upplýsingar veitir undirrituð.  

 

Virðingarfyllst, 

 
Þuríður Elísa Harðardóttir 
Minjavörður Austurlands 



Múlaþing
Lyngási 12
700 Egilsstaðir

Reykjavík, 18. desember 2024
UST202411-188/A.B.

10.04.03

Efni: Tillaga – Breyting á aðalskipulagi Seyðisfjarðar 2010-2030 og deiliskipulagi - 
Stækkun hafnarsvæðis og nýtt safnasvæði

Vísað er til erindis skipulagsfulltrúa Múlaþings er barst 20. nóvember sl. þar sem óskað er 
umsagnar Umhverfisstofnunar um tillögu að breytingu á aðalskipulagi Seyðisfjarðar 2010-
2030 vegna stækkunar á hafnarsvæði og nýju safnasvæði á Seyðisfirði.
Í greinargerð kemur fram að meginmarkmið þessarar breytingar er fyrst og fremst að auka 
athafnarými hafnarinnar með landfyllingu og lengingu á hafnarkanti til þess að bæta aðgengi 
að hafnarkanti og tryggja öruggt athafnasvæði fyrir hafnsækna starfsemi til framtíðar. Einnig 
er markmiðið að tryggja öruggt svæði fyrir uppbyggingu á Tækniminja-safni Austurlands.

Lög um stjórn vatnamála
Umhverfisstofnun bendir á mikilvægi þess að skipulagsáætlanirnar (bæði aðal– og 
deiliskipulag) séu í samræmi við lög nr. 36/2011 um stjórn vatnamála og Vatnaáætlun 2022-
2027.1 Lögin ná yfir grunnvatn og allt yfirborðsvatn (þ.e. straumvötn, stöðuvötn, 
árósavatn, strandsjó, lón og jökla). Fram kemur í  28. gr. laganna þar sem fjallað er um 
réttaráhrif vatnaáætlunar, að opinberar áætlanir á vegum stjórnvalda, svo sem vegna 
skipulagsmála, náttúruverndar, orkunýtingar og samgangna, skulu vera í samræmi við þá 
stefnumörkun um vatnsvernd sem fram kemur í vatnaáætlun og lögum nr. 36/2011 um stjórn 
vatnamála. 
Við endurskoðun eða breytingu skipulagsáætlunar sveitarfélags skal, þegar við á, samræma 
skipulagsáætlunina vatnaáætlun innan sex ára frá staðfestingu vatnaáætlunar. Sveitarfélagið 
þarf að fjalla um og meta áhrif skipulagsbreytingarinnar á vatnshlot þar sem fyrirséð er álag á 
vatn. Einnig bendir Umhverfisstofnun á að mikilvægt er að framkvæmdaraðilar séu upplýstir 
um að ítarlegra áhrifamat þarf að liggja fyrir áður en leyfi fyrir framkvæmdir og/eða starfsemi 
er veitt. Þau framkvæmdaleyfi sem sveitarfélagið gefur út þurfa að vera í samræmi við 
stefnumörkun vatnaáætlunar og lög um stjórn vatnamála. 
Vatnshlotið sem um ræðir er strandsjávarvatnshlotið Seyðisfjörður (102-1322-C).1

Öll strandsjávarhlot eiga að vera í að minnsta kosti góðu vistfræðilegu ástandi og góðu 
efnafræðilegu ástandi. Nái vatnshlot ekki umhverfismarkmiðum skal fara í aðgerðir til að draga 

1 https://vatnavefsja.vedur.is/#/waterbody/102-1322-C



úr álagi, leggja til mótvægisaðgerðir eða breytingar á framkvæmd til að tryggja gott ástand 
vatns. Umhverfismarkmið um ástand eru lagalega bindandi og ástandi vatnshlota má ekki 
hnigna, hvorki tímabundið né varanlega.
Strandsjávarvatnshlotið Seyðisfjörður hefur ekki verið ástandsflokkað, þ.e. vistfræðilegt og 
efnafræðilegt ástand vatnshlotsins er ekki þekkt. Í greinargerð segir að engar rannsóknir hafa 
verið gerðar á botndýralífi innan Seyðisfjarðarhafnar. Því er mikilvægt að áhrifamat sé gert 
sem inniheldur m.a.: 

• Álag vegna framkvæmdarinnar og hvernig hún hefur áhrif á gæðaþætti sem eru 
notaðir til að ástandsmeta strandsjávarvatnshlot. Ef greint er líklegt álag á 
gæðaþættina vegna framkvæmdarinnar þarf að gera sérstaklega grein fyrir þeim 
tengslum og umfangi áhrifanna.

• Mótvægisaðgerðum sem notaðar eru til að koma í veg fyrir, draga úr eða bæta fyrir 
neikvæð umhverfisáhrif framkvæmdar og starfsemi.

• Samlegðaráhrifum allrar starfsemi (núverandi og fyrirhugaðri) sem hafa eða geta haft 
áhrif á vatnshlotið.

Umhverfisstofnun bendir á að ekki er fjallað um áhrif tillögunnar í umhverfismati áætlananna. 
Umhverfisstofnun leggur til að vatn sé sér umhverfisþáttur í umhverfismati (ekki undir 
heilbrigði) með viðeigandi viðmiðum og matsspurningum.
Gæðaþættirnir sem skilgreindir hafa verið fyrir strandsjó eru nítrat, fosfat, blaðgræna, 
hryggleysingjar á mjúkum botni og botnþörungar á hörðum botni. Umhverfisstofnun bendir á 
að landfylling getur einnig haft áhrif á vatnsformfræðilega gæðaþætti sem hafa þó ekki enn 
verið skilgreindir í strandsjó. Breytingar á vatnsformfræði geta valdið áhrifum á ofangreinda 
gæðaþætti. 
Umhverfisstofnun bendir á að ef áhrifamatið leiðir í ljós hnignun eða mögulega hnignun á 
vatnshloti getur framkvæmdaraðili óskað eftir heimild stofnunarinnar til breytingar á vatnshloti 
í samræmi við og að uppfylltum öllum skilyrðum 18. gr. laga nr. 36/2011 um stjórn vatnamála 
en slíkar rannsóknir eru mikilvægur grunnur fyrir ofangreint áhrifamat. 

Landfylling og dýpkunarefni
Í greinargerð segir að hafnarsvæðið verði stækkað með því að lengja hafnarkantinn við 
Strandarbakka, færa núverandi smábátahöfn og skapa meira landrými með landfyllingu fyrir 
hafnsækna starfsemi.
Stækkun hafnarinnar, felur í sér að núverandi viðlegukantur Strandarbakka sem er um 170 m 
verður framlengdur um 280 m í heildina. 
Dýpið í smábátahöfninni verður 2,5 m og verður það jafnað út með því að hliðra til efni á 
hafsbotni, ekki verður fjarlægt efni af hafsbotni. Heildarefnisþörf stækkunar er um 149.000 m³ 
og nær framkvæmdasvæðið yfir um 3 ha. Sökum þess hve aðdjúpt er þarf einnig að fylla 
aðeins fyrir framan viðlegukantinn svo að stálþil fái nógu góða festu. Gert er ráð fyrir að 
efnisþörf verði annars vegar 135.000 m³ í landfyllingu bakvið stálþil og hins vegar 14.000 m³ í 
sjófylling fyrir framan stálþil. Um 1 ha af sjávarbotni mun fara undir nýja landfyllingu.
Þar sem fram kemur í greinargerð að hliðra eigi til efni á hafsbotni við höfnina bendir 
Umhverfisstofnun á að sumt af því efni (dýpkunarefni) sem tekið er upp eða hreyft til getur 



verið mengað af þungmálmum, þrávirkum lífrænum efnum eða öðrum mengandi efnum. Ekki 
kemur fram í greinargerð hvort hafsbotn hafnarinnar sé mengaður.
Umhverfisstofnun bendir á að hluti framkvæmdarinnar er varp í hafið samkvæmt 9. gr. laga 
nr. 33/2004 um varnir gegn mengun hafs og stranda. Umhverfisstofnun vekur athygli á að 
samkvæmt 9. gr. laganna er varp efna og hluta í hafið óheimilt. Umhverfisstofnun getur þó, að 
fenginni umsögn Hafrannsóknastofnunar, veitt leyfi til þess að eftirtöldum efnum og hlutum sé 
varpað í hafið:

a. dýpkunarefnum,
b. náttúrulegum, óvirkum efnum, þ.e. föstum jarðefnum sem ekki hafa verið unnin 
efnafræðilega og samsett eru úr efnum sem ólíklegt er að losni út í hafsvæðið,
c. fiskúrgangi frá fiskverkunarstöðvum í landi, enda standi sérstaklega á.

Umhverfisstofnun bendir á mikilvægi þess að það komi fram í tillögunni að varp dýpkunarefna 
og náttúrulegra óvirkra efna í hafið, þ.e. fastra jarðefna, sé háð leyfi Umhverfisstofnunar í 
samræmi við 9 gr. laga nr. 33/2004 um varnir gegn mengun hafs og stranda.
Umhverfisstofnun vill vekja athygli á að með umsókn um varp í hafið þurfa að berast stofnunni 
upplýsingar samkvæmt viðauka I við leiðbeinandi reglur um meðferð dýpkunarefnis.2

Umhverfisstofnun vill minna á flak El Grillo liggur á botni Seyðisfjarðar. Tryggja þarf að 
landfyllingin hafi ekki áhrif á flakið sem gæti aukið mengun þá er frá flakinu berst.

Virðingarfyllst,

Axel Benediktsson
sérfræðingur
Agnes Þorkelsdóttir
sérfræðingur

2 Leiðbeinandi reglur um meðferð dýpkunarefnis

https://www.umhverfisstofnun.is/library/Skrar/Atvinnulif/Haf-og-vatn/Lei%C3%B0beinandi%20reglur%20um%20me%C3%B0fer%C3%B0%20d%C3%BDpkunarefnis_okt2019.pdf#:~:text=Markmi%C3%B0%20reglna%20%C3%BEessara%20er%20a%C3%B0%20vernda%20hafi%C3%B0%20og,me%C3%B0fer%C3%B0%20efnis%20og%20m%C3%A1lsme%C3%B0fer%C3%B0%20stj%C3%B3rnvalda%20%C3%BEar%20a%C3%B0%20l%C3%BAtandi.

Vegna: Máls nr. 0282/2024, Stækkun hafnarsvæðis og nýtt safnasvæði á Seyðisfirði (Kynning tillögu)

Athugasemd:

Sem svar við beiðni um umsögn um deiliskipulag fyrir hafnarsvæðið á Seyðisfirði skv. tillögu EFLU, dags.
11.11.2024 ásamt greinargerð - liggur beinast við að senda hjálagðan uppdrátt af fyrirhuguðum flutningi
hússins nr. 11 við Hafnargötu á nýjan grunn innan lóðarinnar.
 
Færsla hússins er sýnd á uppdrættinum en skv. þeim upplýsingum sem lágu til grundvallar um byggingarreit er
lagt til grunnurinn verði færður sem nemur 1,65 m til n-austurs frá uppgefnum byggingarreit skv. hnitsettri lóð
á lóðarblaði (ódagsettu, einnig hjálagt). Ástæðan er annars vegar þrengsli að og nálægð við sjóinn og hins
vegar að nægt pláss er austan megin að götu, með útitröppum og 2,0 m breiðri gangstétt. Óskað er eftir að
tekið verði tillit til þessa og byggingarreit hagað skv. því.
 
Á deiliskipulagsuppdrætti eru sýnd 10 bílastæði fyrir framan húsið að götu eftir færslu þess.
Enginn grundvöllur er fyrir því að leggja allt svæðið fyrir framan húsið undir bílastæði eins og sýnt er á
uppdrætti. Gera má ráð fyrir bílastæðum meðfram og samsíða gangstétt og geta þá verið ca. 5 stæði meðfram
eldri og yngri grunni. Bílastæði eru einnig sýnd sunnan við eldri grunninn innan lóðarinnar alls 3, þar af  eitt
fyrir hreyfihamlaða.
 
Hæð kjallaragólfs í húsinu er ekki i samræmi við þau mörk sem upp eru gefin um lágmarksgólfhæð miðað við
kafla 2.5.4. í greinargerð með deiliskipulagi,  en gk. í kjallara er 2.12 m. Það er öllum aðilum ljóst sem að
þessu máli hafa komið. 
 
Með bestu kveðjum
Stefán Örn Stefánsson
(í umboði eigenda)
 
ARGOS ehf., Arkitektastofa Grétars og Stefáns
Grétar Markússon og Stefán Örn Stefánsson arkitektar faí
Eyjarslóð 9, 101 Reykjavík
S. +354 552 1760, fax +354 562 1687; argos@argos.is (mailto:argos@argos.is);

Höfundur: Stefán Örn Stefánsson/stefan@argos.is

Sent inn þann: 27.12.2024

Mál nr. 0282/2024 í Skipulagsgátt



 

Dags: 27.12.2024 

Múlaþing  

Sóley Valdimarsdóttir. 

Umsögn: Stækkun hafnarsvæðis og nýtt safnasvæði á Seyðisfirði, nr. 0282/2024 

Mynd sýnir hús sem fyrirhugað er að byggja á nr 3,5 og 11. 

Öll húsin eru í anda pakkhúsa frá síðustu öld hvað varðar frágang og efni. Húsin eru með 41-

45° söðulþaki og hýsa handverkshús af ýmsu tagi. Gólfkóti húsanna er samkvæmt breytingu 

4.07m að lágmarki. Þau standa því töluvert hærra en nr 7 og 9 sem fyrir eru (3.25m)  

Umsög varðar einkum lóðir Lónsleiru 5 og 11 

 

Lóð nr 5 hefur verið 

minnkuð á 

skipulagsuppdrætti frá 

724m2 í 650m2 eða 

74m2 

Á uppdrætti má leiða af 

því líkum að göngustígur 

hafi verið færður til 

innar í landið.  

Við þessa breytingu þá 

er verið að skerða lóðina 

umtalsvert og 

byggingareitur á lóðinni 

því sem við lóðamörk. 

Einnig minnkar 

byggingarmagn við þessa breytingu.  

Lóð nr 11 er 579m2. Breytingatillaga skipulags sýnir að búið er að sameina 13,15 0g 17 í 

eina lóð. Lóðin er þröng og byggingareitur mjög nálægt lóðamörkum. Æskilegt er að lóðin fái 

stækkun til vesturs vegna legu hússins.  

Lagt er því til að lóð 5 fái stækkun til norðurs og að göngustíg í vestur. 

Að lóð 11 fái stækkun til vesturs og byggingareitur einnig stækkaður. (sjá mynd) 

Virðigarfyllst,     

 Bragi Blumenstein arkitekt  

Tilvísun RARIK: 2024-11-0195
Dagsetning:

Múlaþing
Sóley Valdimarsdóttir

Umsögn RARIK. Stækkun hafnarsvæðis og nýtt safnasvæði á Seyðisfirði, nr. 0282/2024:
Auglýsing tillögu

RARIK hefur mótekið erindi yðar dags. 20/11/2024og hefur farið yfir tillöguna.
RARIK ohf óskar að sett verði kvöð um lagnir á eftirfarandi lóðir, Lónsleiru 1 og Lónsleiru 3
þar sem 66 kV strengur og ljósleiðari liggja í jaðri þessara lóða.

Með kveðju,
Haraldur Jónatan Klausen



Vegna: Máls nr. 0282/2024, Stækkun hafnarsvæðis og nýtt safnasvæði á Seyðisfirði (Kynning tillögu)

Athugasemd:

Skipulagsstofnun hefur borist erindi þar sem óskað er umsagnar um tillögu að deiliskipulagi. Stofnunin bendir
á að það er ekki lögbundið hlutverk stofnunarinnar að gefa umsögn um tillögur að deiliskipulagi á
kynningartíma og telur því ekki tilefni til að gefa almenna umsögn um tillöguna á þessu stigi málsins.

Höfundur: Íris Hlíðkvist Bjarnadóttir/iris.h.bjarnadottir@skipulag.is

Sent inn þann: 20.11.2024 , Fyrir hönd: Skipulagsstofnun

Múlaþing 

Skipulagsfulltrúi 

 

30. desember 2024 

Tilvísun viðtakanda: Skipulagsstofnun 282/2024 

 

HEF veitur gera eftirfarandi athugasemd við deiliskipulagstillögu:  

Stækkun hafnarsvæðis og nýtt safnasvæði á Seyðisfirði 

Á samráðsfundi fyrr í skipulagsferlinu benti veitan á mikilvægi þess að tryggð yrði lagnaleið fyrir 
dælulögn fráveitu milli lóða nr. 15 og 17 við Lónsleiru (gildandi uppdráttur).  Sú athugasemd er enn í 
fullu gildi.  Saknar veitan þess að hafa ekki fengið lausn eða leiðbeiningar um hvernig farið skuli með 
fráveituna sína leið.  Bent er á að breyting lagnalegu kostar mikla fjármuni. 

 

   

Lega fráveitulagnar milli lóða 15-17 

 

Virðingarfyllst, 

Aðalsteinn Þórhallsson 

Ný lóð 13 yfir núverandi lagnaleið og öll sund lokuð! 



 

 

 

Með erindi dags. 20. nóvember sl. óskaði Múlaþing eftir umsögn Veðurstofu Íslands um breytingu á 

aðalskipulagi og deiliskipulagi sem felur í sér stækkun hafnarsvæðis og nýs safnasvæðis á Seyðisfirði.  

 

Veðurstofa Íslands gerir ekki athugasemdir við skipulagsbreytingar þessar.  

 

 

 

Virðingarfyllst,  

fh. Veðurstofu Íslands 

 

 

 

 

 

Hlíf Sævarsdóttir  

Sérfræðingur á rekstrarsviði  

Múlaþing Dags. 3. janúar 2024 

Bt. Sóleyjar Valdimarsdóttur Tilv. 5618-0-0005 

Lyngási 2 Mál 2023-0036 

700 Egilsstöðum  

soley.valdimarsdottir@mulathing.is   

